«Адреслылык принцибын саклау һәм мохтаҗлык критерийларын куллану бурычларыннан чыгып социаль яклау чараларын бирүне исәпкә алу һәм камилләштерү өлешендә Россия Федерациясенең аерым закон актларына үзгәрешләр кертү турында» Федераль закон кабул ителүгә бәйле рәвештә Татарстан Республикасының аерым закон актларына үзгәрешләр кертү хакында» Татарстан Республикасызакон проектына

АҢЛАТМА 

2018 елның 1 гыйнварыннан «Дәүләт социаль ярдәме турында» 1999 елның 17 июлендәге 178-ФЗ номерлы Федераль законның социаль тәэмин ителеш бердәм дәүләт мәгълүмат системасы (СТБДМС) эшчәнлеге турындагы нигезләмәләре үз көченә керәчәк. 
Әлеге дәүләт мәгълүмат системасына шул исәптән кулланучыларга социаль ярдәм (яклау) күрсәтүнең нигезләре, шартлары, алымнары, формалары һәм фактлары турында, шулай ук социаль ярдәм (яклау)  чараларын күрсәтүче оешмалар, социаль хезмәт күрсәтү һәм дәүләт социаль ярдәме кысаларындагы социаль хезмәтләр, башка социаль гарантияләр һәм түләүләр турында мәгълүмат бирү дә йөкләнә. 

Моннан тыш СТБДМС, башкарма хакимиятнең федераль органнарының Россия Федерациясе субъектларының башкарма хакимияте органнары белән хезмәттәшлеген, шулай ук Россия Федерациясе субъектларының дәүләт һәм муниципаль хезмәтләр күрсәтү һәм дәүләт функцияләрен һәм муниципаль функцияләрне электрон формада күрсәтүне гамәлгә ашыру өчен файдаланыла торган мәгълүмат системаларының мәгълүмати-технологик хезмәттәшлеген тәэмин итүче инфраструктура юлы белән әлеге мәгълүматларны алмашу өлешендәге хезмәттәшлеген дә кертеп, тәртипкә салынган нәтиҗәле ведомствоара хезмәттәшлеген тәэмин итәр дип фаразлана. 

Татарстан Республикасында социаль тәэмин ителеш бердәм дәүләт мәгълүмат системасының төбәк сегментын формалаштыру мәсьәләләрен җайга салу максатыннан закон проекты тарафыннан «Дәүләт социаль ярдәме турында» 1999 елның 17 июлендәге 178-ФЗ номерлы Федераль закон нигезендә Татарстан Республикасының аерым закон актларына социаль ярдәм чараларын бирү турындагы мәгълүматны СТБДМС урнаштыруны күздә тотучы нигезләмәләр белән тулыландыру өлешендә үзгәрешләр кертү күздә тотыла. 
